
Leja për punë është një dokument që Ju jep 
leje për të punuar në Norvegji. Rregullat 
vlejnë për kërkuesit nga shtetet jashtë 
Bashkësisë Evropjane, Bashkimit Ekonomik 
Evropjan dhe të EFTA-s, si dhe për kërkuesit 
nga BE-ja, nga BEE-ja dhe nga EFTA që 
kërkojnë leje tjetër se leja sipas rregullave të 
Bashkësisë Evropjane/Bashkimit Ekonomik 
Evropjan. 
 
Për të marrë një leje pune në Norvegji duhet të 
keni një ofertë konkrete për punë. 
 
Në qoftë se kërkoni leje pune si shtetas i BE-s, BEE-s 
ose EFTA-s, shikoni informacionin e posaçëm mbi 
rregullat. Leja e punës sipas rregullores së Bashkësisë 
Evropjane ose të Bashkësisë Ekonomike Evropjane, 
nuk jep bazë për marrjen e lejës së qëndrimit. 
 
Ka shtatë llojra kryesore për leje pune. 
 
Specialist 
Një specialist është një person me edukatë 
profesionale ose me kualifikime të posaçme që 
nevojiten në  Norvegji. Kompetenca e tij /sajë duhet të 
jetë e nevojshme për veprimtarinë aktuale.  
 
Edukata profesionale duhet të vërtetohet me 
dokumente të përkthyer në gjuhën norvegjishte ose 
anglishte. Për të kërkuar leje pune si specialist, 
kërkuesi duhet të ketë një ofertë konkrete për 
punë Shtetasit e huaj që kërkojnë leje pune si 
specialist, zakonisht duhet ta kërkojnë përmes 
stacionit më të afërt për çështje të punëve të 
jashtme, por mund të kërkojnë edhe brenda 
Norvegjisë, në qoftë se kanë leje legale qëndrimi 
këtu. Kërkuesit nga vendet me detyrim për vizë 
duhet të kenë një vizë të vlefshme për 3 muaj ose 
një vizë të kërkuesit të punës. 
 
Nëse është e qartë pas gjithë gjasave që kërkesa do të 
miratohet nga Drejtoria për të Huajt, policia mund të 
japë një leje të përkohshme pune derisa Drejtoria për 
të Huajt (UDI) e shqyrton lëndën. 

Leja e specialistit vlen për një punë dhe për një vend 
pune të caktuar. Zakonisht, është në fjalë puna me 
orar të plotë. Leja jepet zakonisht për nga një vjet dhe 
mund të përtëritet. Kushtet e rrogës dhe të punës nuk 
duhet të jenë më të dobët se sa përcaktohet nga 
marrëveshja tarifore ose sa është niveli normal brenda 
profesionit në Norvegji.  
 
Pas tri viteve me leje si specialist, mundet  
specialisti të kërkojë leje vendosjeje me kohë të 
pacaktuar. Pasi specialisti/ja merr leje për vendosje, 
është i/e lirë nga lidhja me një vend pune të caktuar.  
Specialistët mund të kërkojnë tipe tjera të lejes së 
qëndrimit ose të punës nga Norvegjia.   
Anëtarët e familjes së specialistit mund të vijnë në 
Norvegji sipas rregullave të ribashkimit familjar. Në 
qoftë se kërkesa e familjes dorëzohet njëkohësisht me 
kërkesën e personit kryesor, shqyrtimi do të bëhet 
bashkarisht. 
 
Punëtor stinor 
Një punëtor stinor është një shtetas i huaj që punon në 
një lëmë tipike stinore, si p. sh. vjelja në bujqësinë ose 
korrja e pemlave në fushë, ose në lidhje me pushimet 
vjetore të zakonshme. 
 
Leja për punë stinore jepet për deri më gjashtë muaj, 
dhe një leje e re nuk mund të jepet para se të kenë 
kaluar gjashtë muaj qëndrimi jashtë Norvegjisë. 
 
Para se një person të kërkojë leje pune stinore ai/ajo 
duhet të ketë një ofertë konkrete pune dhe një kontratë 
për punën. Rroga dhe kushtet e punës nuk mund të 
jenë më të dobët se niveli normal në Norvegji. 
 
Një person me detyrimin e vizës dhe me leje legale 
tremujore qëndrimi në Norvegji, mund ta bëjë 
kërkesën nga Norvegjia.  
Ata që qëndrojnë legalisht në Norvegji dhe që nuk ka 
detyrimin e vizës, mund të kërkojnë nga Norvegjia.  
 
Leja për punë stinore nuk krijon bazë për leje 
vendosjeje në shtetin. 
 

 



Au Pair 
Një au pair është një shtetas i huaj i moshës së re që 
punon dhe jeton tek një familje norvegjeze për bukë, 
banim dhe para xhepi.  
 
Qellimi i ndejtjes në Norvegji duhet të jetë mësimi i 
gjuhës dhe i kulturës norvegjeze. 
Au pair-i/ja duhet të jetë në moshën 18 deri më 30 
vjeç. Duhet të ketë në dorë një ofertë konkrete për 
punë para se të bëhet kërkesa, dhe kërkesa për leje 
pune duhet të jetë e miratuar para se ai/ajo të vijë në  
Norvegji. Leja mund të jepet deri në dy vite dhe nuk 
krijon bazë për leje vendosjeje në shtetin. 
 
Praktikant 
Një praktikant është një person që kërkon aftësim 
brenda një profesioni që ai/ajo do të përdorë në 
vendlindjen. 
 
Është kusht paraprak që puna duhet të ketë rëndësi 
qenësore për kompetencën profesionale të personit 
dhe përfshihet si një pjesë e natyrshme e arsimimit të 
ti/saj profesional. Si pikënisje, praktikantët duhet të 
kërkojnë leje nga vendlindja dhe duhet të presin derisa 
kërkesa të jetë e miratuar, përveç rasteve kur kërkesa 
është e ndërmjetësuar përmes disa organizatave të 
caktuara. 
 
Leja mund të jepet për deri më dy vite dhe nuk krijon 
bazë për leje vendosjeje. 
 
Mysafir i punësuar 
Një mysafir i punësuar është një shtetas i huaj që 
dëshiron të përvetësojë njohuri mbi bujqësinë dhe mbi 
kulturën norvegjeze. 
 
Mysafiri i punësuar duhet të marrë pjesë në 
punën e përditshme në një fermë dhe duhet të 
funksionojë si një pjesë e familjes në fermë. Para 
dërgimit të kërkesës duhet të ketë një ofertë konkrete 
pune dhe kërkesa për miratimin e lejes së punës duhet 
të bëhet para ardhjes në Norvegji. Leja mund të jepet 
për deri më tre muaj dhe nuk mund të zgjatet ose të 
përtëritet.  
 
Leja nuk është bazë për leje vendosjeje në shtetin. 
 
Punëtor në industrinë peshkatare 
Shtetasit rusë nga regjoni i Barentsit mund të 
punësohen në industrinë peshkatare në Troms 
dhe Finnmark në rastet kur nuk ka fuqi punëtore të 
mjaftueshme në Norvegji ose në pjesët tjera të 

Bashkësisë Evropjane ose të Bashkëpunimit 
Ekonomik Evropjan.  
 
Para se të kërkohet leja e punës duhet të ketë një 
ofertë konkrete për punë dhe leja e punës duhet të 
kërkohet dhe të miratohet para ardhjes në Norvegji. 
Leja jepet për deri më një vjet dhe nuk është bazë për 
vendosje në shtetin. 
 
Leje për shtetasit e Bashkërsisë Evropjane, të 
Bashkëpunimit Ekonomik Evropjan ose të EFTa-s 
Shiko informacionin e posaçëm për shtetasit e BE-s 
dhe të BEE-s. 
 
Nuk është e mundur të kërkoni leje pune 
menjëherë pas mohimit të kërkesës për azil. 
 
Kur kërkoni leje pune duhet ti bashkëngjitni 
kërkesës dokumentet si mëposhtë: 
 
Specialist: 

• Formular kërkese me fotografi 
• Kopje e pasaportës 
• Formular i plotësuar mbi ofertën e punës 

ose një kontratë pune që përmban 
informacionet si edhe në shemën e ofertës 
së punës 

• Dokumentacion i vërtetuar i arsimimit dhe 
i përvojës së punës, përkthyer në gjuhën 
angleze ose norvegjishte 

 
Punëtor stinor: 

• Formular kërkese me fotografi 
• Kopje e pasaportës 
• Formulari i ofertës së punës, mundësisht 

me rekomandim nga Zyra e Punës Aetat 
(rekomandimi e shkurton kohën e 
shqyrtimit të lëndës) 

 
Au Pair: 

• Formular kërkese me fotografi 
• Kopje e pasaportës 
• Kontratë standard për punë au pair, me 

informacion mbi shtetësinë e familjes 
punëdhënëse dhe me përshkrimin e 
detyrave të punës. 

 
Praktikant: 

• Formular kërkese me fotografi 
• Kopje e pasaportës 
• Kontratë e standardizuar për punë për 

praktikantë 

 



The Directorate of Immigration  
P.O. Box 8108 Dep. 
N-0032 Oslo 

Phone: (+47) 23 35 15 00 
Fax: (+47) 23 35 15 15 
www.udi.no 

 

• Dokumentacioni mbi shkollimin 
 
 

 

Mysafir i punësuar: 
• Formular kërkese me fotografi 
• Kopje e pasaportës 
• Kontratë e standardizuar e punës (nga një 

organizatë e miratuar për ndërmjetësim) 
 
Punëtor në industrinë e peshkatarisë: 

• Formular kërkese me fotografi 
• Kopje e pasaportës 
• Formular për ofertën e punës 
• Kopje e librezës së punës (përkthyer në 

anglisht ose norvegjisht 
• Kopje e vërtetimit të vendbanimit 

(përkthyer në anglisht ose norvegjisht) 
 
Detyrimi për dokumentacion ndryshon nga shteti në 
shtet dhe mund të ndryshohet.  

 
 

Pyetje të zakonshme 
Ku duhet të kërkoj leje për punë? 
Në qoftë se jeni në Norvegji, e kërkoni në polici. Në 
qoftë se jeni në vendlindjen Tuaj, e kërkoni nga 
stacioni më i afërt norvegjez për punë të jashtme. 
 
Sa kushton kërkesa? 
Duhet të pagoni 1 100 NOK kur e dorëzoni kërkesën 
dhe kur kërkoni përtëritjen e lejes. Personat që 
kërkojnë sipas sistemit të rregullave të BE-s dhe të 
BEE-s nuk pagojnë taksë. 
 
Në qoftë se veç gjindeni në Norvegji dhe/ose kërkoni 
përtëritjen e lejes, shuma duhet të pagohet  kur e 
dorëzoni kërkesën në polici (me para në dorë ose me 
kartë). Taksa mund të pagohet edhe paraprakisht (me 
xhiro) dhe vërtetimi i pagesës dorëzohet ose dërgohet 
në postë bashkë me kërkesën. Informatën mbi numrin 
e llogarisë bankare mund ta merrni nga policia, pagesa 
mirret nga policia dhe jo nga UDI-ja. 
 
Në qoftë se kërkesën e dorëzoni në Oslo, mund ta 
merrni numrin e llogarisë përmes telefonit nga Policia, 
Seksioni për të Huajt (Utlendingsseksjonen). Numri i 
telefonit i policisë në Oslo është 22 34 21 00. 
 
Numrat e distrikteve policorë tjerë në Norvegji mund 
ti gjeni përmes internetit në 
http://www.politi.no/politiet/adresseliste.html. 
 

 
Sa mund të zgjatë shqyrtimi i kërkesës? 
Koha ndryshon. Shikoni faqet e Internetit 
www.udi.no, ose merrni në telefon Shërbimin 
informativ telefonik për kërkues UDI për 
informacione të përditësuara, në gjuhën norvegjeze 
ose angleze. 
 
A mund të ankohem kundër një vendimit 
mohues? 
Po. Kur ankoheni, ankesa shqyrtohet në Drejtorinë për 
të Huajt (UDI) e mëpastaj në Gjykatën për të Huajt 
(UNE), në rast se UDI-ja nuk e ndryshon vendimin. 
Shqyrtimi i ankesës është falas. 
 
A mundet punëdhënësi, shokët, framilja, ose 
familja ku banoj të kërkojë leje pune në emrin 
tim? 
Punëdhënësi mund ta dërgojë kërkesën në polici në 
qoftë se ka autorizim me shkrim prej Jush (në 
formular të posaçëm). Shokë, anëtarë  të familjes ose 
familja ku banoni nuk mund të dërgojnë lutje në emrin 
Tuaj. 
 
Unë nuk kam nevojë për vizë, a mund të filloj 
të punoj para se shqyrtimi i kërkesës të jetë i 
përfunduar? 
Jo, nuk Ju lejohet të filloni të punoni para se leja të 
jetë e miratuar. Në qoftë se keni një leje pune të 
përkohshme të miratuar, mund të filloni të punoni. 
 
A keni pyetje tjera? 
Në qoftë se keni pyetje tjera, kontaktoni stacionin 
norvegjez më të afërt për punë të jashtme. Ne qoftë se 
jeni në Norvegji, mund ti drejtoheni distriktit policor 
më të afërt ose Shërbimit informativ telefonik në 
Drejtorinë për të Huajt, numri i telefonit: (+47)23 35 
16 00, në postën elektronike: ots@udi.no ose në 
www.udi.no për informacion norvegjisht ose anglisht. 
 
 
 
 

Kontoradresse: Hausmannsgate 21 E-mail: udi@udi.no 

